
1.1 IGRE ZA NOVAC
U kockanje tj. igre za novac se ubrajaju sve igre, u kojima:

1. se ulaže novac i kod kojih se novac može dobiti 
ili izgubiti.

2. rezultat ovisi o slučajnosti.

Igre kao što su šah ili gejmanje kao Word of Warcraft se ne 
ubrajaju u takve igre. 

Primjeri 
U kazinima: rulet, poker, automati, lutrije: loto, strugalice, 
sportska prognoza. Ostale igre: tombola, igre s bacanjem 
kockica.

Sve igre se mogu igrati i na internetu (online).

Želja za igrom

1.2 ŽELJA ZA IGROM 
Pitati u krugu: Zašto se igra za novac? Pet najčešće 
spomenutih razloga:

· Da bi se osjetilo uzbudjenje – zbog napetosti
· Zbog snova o velikom bogatstvu /puno novaca, 

bezbrižnom životu
· Da se opusti i zaboravi 
· Da se pobjegne – od problema i svakodnevnice
· Kako bi se vratili dugovi

Napetost raste

1.3 NAPETOST RASTE
Pitati u krugu: Zašto kockanje fascinira?

· Odredjene igre imaju brz tempo – pri tome se prolazi 
kroz neko stanje opijenosti. 

· Velike dobitničke sume u obliku Jackpota naprosto 
mame na igru. 

· U kazinu vlada glamurozna atmosfera – ulazi se u 
svijet sjaja. Takodje kod online igara mnogi igrači  
praktično urone u drugi svijet. 

· Često samo malo nedostaje da se dobije – ima se 
osjećaj da je dobitak jako blizu i zato se odmah 
ponovo igra. 

Rizici online (internetskih) igara

1.4 RIZICI ONLINE (INTERNETSKIH) IGARA  
· Dostupne su 24 sata – kazino se nalazi na mobilnom 

telefonu. 
· Novac se ne može vidjeti, radi se o virtualnom novcu, 

npr. kreditnoj kartici – gubitak je manje bolan, jer nije 
vidljiv.

· Nema socijalne kontrole, jer se igra sam. Čak kad se 
satima igra ili tokom noći, ne mora se nikom pravdati 
i rijetko se od nekog može čuti mišljenje o vlastitom 
načinu ophodjenja prema igrama na sreću. 

· Na raspolaganju stoji neograničen broj igara. Svaki 
mjesec se na tržištu pojavljuju nove igre. 

Igranje za novac (ovisnost) u švicarskoj

2.1 IGRANJE ZA NOVAC (OVISNOST) U ŠVICARSKOJ
Kakav je stav prema kockanju u zemljama našeg porijekla 
a kakav je u Švicarskoj? Postoje li razlike u odnosu prema 
kockanju?
Kockanje i igre na sreću su u Švicarskoj kao zabava u 
slobodnom vremenu široko prihvaćeni. Država izdaje dozvole 
za kazina i lutriju i vrši kontrolu nad njima.

Svejedno da li su kockanje i igre na sreću u nekom društvu 
akceptirane ili ne: igra za novac je u većini društava veliki 
tabu. 

Šta je posebno u ovisnosti o kockanju?
Ova vrsta ovisnosti se teško može prepoznati, ne miriše i 
ne vidi se – zato igrači svoje probleme mogu dugo skrivati. 
Često su i bližnje osobe financijski jako pogodjene.

Simptomi koji ukazuju na postojanje problema 

2.2 SIMPTOMI KOJI UKAZUJU NA POSTOJANJE 
PROBLEMA 
Koji simptomi ukazuju na problem igranja za novac? 
Obično vrijedi: Što se netko više u mislima i vremenski 
bavi kockanjem, to je njegov problem veći. Ukoliko netko 
zapostavi bitne stvari kao posao, porodicu, ili hobije, ovo su 
jasni znakovi za problematično ponašanje u igrama na sreću.

Spolja prepoznatljivi simptomi. On ili ona:
· Zanemaruje bez vidljivih razloga svoju/njenu društvenu 

sredinu i često nema vremena. 
· Posudjuje često novac u krugu porodice ili od 

prijatelja. 
· Pati od česte promjene raspoloženja i nepouzdan/a je.
· Laže svoju/njenu okolinu, da bi time skrivali vlastiti 

odnos prema kockanju.

Šta činiti? Kako govoriti o kockanju?

2.3 ŠTA ČINITI? KAKO GOVORITI O KOCKANJU? 
Šta činiti?
Vlastite brige shvatiti ozbiljno. Više informacija o tome naći 
ćete na www.sos-spielsucht.ch.

Kako govoriti o toj temi?
Preporuka: otvoreno i pošteno iskazati vlastitu zabrinutost. 
Govoriti o samom sebi: “ Ja sam primijetio da…“ / „Ja se 
brinem, jer…“ / To može pomoći da se smanji napetost. 
Spriječiti optužbe: “Ti si uvijek odsutan…“ / „Ti si sav svoj 
novac bacio kroz prozor…”.   

Dodatno pitanje: Šta bi se desilo, kada ti ne bi mogao 
prekinuti sa kockanjem? Šta bih mogao uraditi, da te 
podržim? 

Šta ne treba činiti? U pravilu: 
· Ne posudjivati novac
· Ne lagati za osobu koja kocka, kao npr. njega ili nju 

odjaviti poslodavcu pod izgovorom da je bolestan/na.  
· Ne prijetiti sankcijama, koje nećete ili ne možete 

provesti, npr. prijetnja da ćete se iseliti iz zajedničkog 
stana.

Legalni okviri za mlade

3.1 LEGALNI OKVIRI ZA MLADE
Osobama mladjim od 16 godina (od toga su izuzeti neke 
lutrije) zabranjeno je nuditi igre na sreću (kockanje). Cilj ove 
mjere je da se mladi zaštite, a ne da ih se kazni. 

Mladi mogu, navodjenjem lažne starosne dobi i u posjedu 
kreditne kartice, ipak lako da sebi omoguće pristup ovim 
ponudama, što mnoge mlade osobe koje kockaju i čine.

Na internetu je učešće u ilegalnim igrama za novac 
nekažnjivo, ono se ne nalazi u formalnim pravnim okvirima, 
tako da se ni dobitak ne može zahtijevati.

Zaštitni faktori za mlade

3.2 ZAŠTITNI FAKTORI ZA MLADE 
Zajednički razgovor ima zaštitnu funkciju: razgovarajte sa 
svojim djetetom ili adolescentom o njegovim interesima, 
zanimajte se za njegov svijet – svejedno da li se radi o 
video gejmanju, igrama za novac ili interes za sport – ovo 
omogućava pravu komunikaciju. Prilagodite razgovor 
starosnom dobu djeteta / adolescenta. 

Imate li savjet, za uspješan razgovor?

Preporuka: Uzmite dovoljno vremena za razgovor (5-10 min.):
«O čemu sanjaš?«Šta bi radio kada bi dobio puno novaca? 
«Šta te posebno zanima u ovoj igri? «Zašto te fascinira?» 
Isprobajte zajedno neku igru. 

Mladima je porodica važna – čak i ako se to ponekad tako 
i ne čini. Porodična povezanost štiti mlade da ne razviju 
problematično ponašanje u igri ili konzumu.

Addiction_cartes_SR-CR-AL_2.1.indd   18 30.10.18   11:53



Rizični faktori za omladinu

3.3 RIZIČNI FAKTORI ZA OMLADINU
Rizično ponašanje kod kockanja

· Skoro svaka četvrta mlada osoba je u posljednjih 
12 mjeseci igrala neku igru za novac. 

· 5% mladih koji igraju (od 15 do 19 godina) u 
Švicarskoj je razvilo problematično ponašanje u igri, 
kod odraslih su to izmedju 1-2%. 

· Mladi se kod kockanja brže zaduže, jer raspolažu sa 
manje novca. 

Rizični faktori 
· Dječaci igraju više i imaju češće probleme nego 

djevojčice.
· Što mladji počnu sa igrom, to je veće vjerovatnoća da 

igranje postane problematična. 
· Raspolažu li velikim džeparcom bez odgovarajućih 

pravila o korištenju tog novca, onda će češće igrati.  
· Haotični porodični odnosi, zanemarivanje mladih i 

nedovoljna integrisanost roditelja.

Mitovi i činjenice u vezi mladih

3.4 MITOVI I ČINJENICE U VEZI MLADIH
Mladi sanjaju o tome da preko noći postanu bogati ili 
na jednostavan način zarade novac. Ovakva nadanja 
pomućuju njihov stav o realnim šansama za dobitak.  

Zato je važno razgovarati sa njima o činjenicama: 
· Slučaj uvijek pobjeđuje – igre na sreću za novac su 

totalno nepredvidive. Ovo vrijedi takodje za poker 
kao i sportske kladionice (prognozu). U svijetu samo 
nekoliko igrača pokera mogu da žive od novca koji 
zarade igranjem. 

· Uvijek je veći gubitak od dobitka – industrija igara na 
sreću se tako finansira. 

· Manja je vjerovatnoća da se dobije šestice na lotu od 
vjerovatnoće da se bude pogodjenim gromom.

Problemi sa igrom na sreću kod omladine 

3.5 PROBLEMI SA IGROM NA SREĆU KOD OMLADINE 
Budite oprezni: Ako Vaše dijete pokazuje veliki interes za 
igre na sreću. Ili ako ono odmah na početku ostvari veliki 
dobitak. Onaj ko u početku dobije mnogo novaca, češće 
razvija problem sa igrom za novac.

Ukoliko je dobio mnogo novaca, pomozi mu da se snadje 
u toj situaciji.
To znači npr. novac prebacite na štednu knjižicu.  
Dogovorite se da se novac ne ulaže odmah u daljnje igre. 
U nekim kulturama / religijama je novac koji se dobije na 
ovakav način nečist. Razgovarajte sa Vašim adolescentom, 
šta može da se desi s dobitkom. 

Postoji problem u vezi sa igrom na sreću: shvatite taj 
problem ozbiljno. Objasnite svom sinu / kćerci kako se 
pravi budžet ii pomozite mu.

Dokumenti budžet: 
www.budgetberatung.ch

